
nung mu ke bkis skayan nya yaw hongu lutux

maki caku la’1y ci cipuy nya ga. nung mu ke bkis kmayan ku yaw na
lela, maki lela lela ma ga, ita Tayal tehok kya ’suna ta usa ta alang halang ta
ms’un babaw nku lutux bkis ta lela ma ga, siga thyayun ta mhenas cnpun na
hongu-lutux musa ta thoyay mlu tehok alang cyu kkyan lutux bkis ta.

alang haca ma ga, mebas kmyasa calay ma, piyux ci kwara kni’an maki
kya, ganus kwara utux utux kki’an na sali bkis, mngiyat ci tiyaw kwara c’oli
naha uyi, ungat san ana ima ya’eh na c’oli, sble ci kwara naha, pungan mu
beta hani lga, sgalan maku calay alang haca.

ana ga, ungat ana ima thoyay sihmut mhenas hongu-lutux haca, baha
mcwa, cyu kya lutux bkis mlahang beh glen na hongu-lutux, nanu yaca
ungat ana ima mhmut thoyay mhenas kya.

mhenas kya c’oli ga lutux bkis mwah tmalang cmpung knyanux ta lela
ru inlungan ta maki babaw uraw, beh na glen halan hongu-lutux ga cyu kya
utux sali, cyu mnaga cmpung ya’eh na ¢’oli, in1 ga myasa na c¢’oli.

pcpung na c¢’oli hani ga nho’ing kwara la, siga myanux babaw uraw
lela myasa na c’oli ru slux lungan na c’oli ga mho’ing lIga thoyay mhenas

hongu-lutux mosa ble maki alang lutux bkis kya, ya’eh na c’oli ga ini

thoyay mkhani hongu-lutux kya tehok c¢’ka tu’iy na hongu lga arin yatux
shotaw biya hongu 1yik hongu la, 1yik na hongu ga cyu kya llalu na ya’eh na
ksinu ru llamu na kuy mwah kmat ru mani he na c’oli.

mha maki c’oli in1 ba’ty cmpung ga, Iman naha matas sumi bulit tloling
nya ru coman naha ima ku ini ba’iy cmong ga yaca ga myasa na c’oli.

nanu yaca ku pwahan naha hongu-lutux ru mosa kura alang si tI’ux ble

myanux nku ’usa ta alang halang ta ms’un babaw nku lutux mbkis ta kya.

